7. fundur aðalstjórnar Umf. Selfoss 

haldinn í Tíbrá miðvikudaginn 10. febrúar 2010 kl. 19:00.
Mætt: Axel, Bergur, Hansína, Sandra, Örn, Guðmundur, Helgi, Silja (fimleikar) Þórdís og Ófeigur. Óskar, Hallur, Sveinn og Bjarni mættu ekki.
Dagskrá:

1.
Aðalfundir deilda
Framkvæmdastjóri fór yfir helstu atriði varðandi fyrirhugaða aðalfundi deilda.
Aðalfundur júdódeildar verður 10. febrúar, sunddeildar 2. mars og fimleikadeildar 18. mars. Aðrar deildir hafa ekki ákveðið dagsetningu.
2.
Rekstrarsamningur íþróttavallarsvæðis
Framkvæmdastjóri sagði frá vinnu við endurnýjun samnings um rekstur íþrótta-vallarsvæðisins milli félagsins og Sveitarfélagsins. Er hann á sömu nótum og verið hefur nema að nú er kostnaður vegna upphitunar gervigrasvallarins og flóðlýsing tekin inn í samninginn og hækkar framlag til rekstrar vallarins sem svarar áætluðum kostnaði vegna þeirra liða.
Samþykkt að veita formanni umboð til að skrifa undir samning.
3.
Önnur mál

- Bréf frá Lýðheilsustöð, ÍBR og ÍTR. Lagt fram bréf um framboð á matvörum hjá íþróttafélögum og í íþróttahúsum..

- HSK-þing. Félagið þarf að mæta með 13 fulltrúa á þingið sem verður 13. mars í Þingborg. Ákveðið að stærstu deildirnar þ.e. fótbolti, fimleikar og handbolti tilnefni tvo fulltrúa og frjálsar, júdó, sund og taekwondo einn. Auk þess mætir framkvæmdastjóri og 2-3 úr framkvæmdastjórn.

- Umgengnisreglur í Tíbrá. Lagðar fram húsreglur í Tíbrá og formenn hvattir til að kynna þær fyrir sínu fólki.

- Lán til knattspyrnudeildar. Samþykkt að aðalstjórn láni deildinni 1.300.000 kr. til skamms tíma vegna uppgjörs skulda stuðningsmannaklúbbs. Lánið verði vaxta-laust ef það er greitt innan þriggja mánaða, en með verðbætur og lágmarksvexti ef það er til lengri tíma. Baktrygging er í lottótekjum og barna- og unglingastyrk til deildarinnar.

- Fjármál/ábyrgðir. Rætt um ábyrgðir félagsins í lögfræðilegum skilningi.

Fleira ekki tekið fyrir. Fundi slitið kl. 19:30. 
SDG/ÖG
Næsti fundir aðalstjórnar:
Miðvikud. 3. mars kl. 19:00-20:30
